
El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

Jananeki

“Chokiyo 2” irointi aparoni kiribiro 
piñanateri kitaiteripeki. Abiro ashityarone. 
Osankenata kantashiyetachari 
ñanarentsipe ñabentakotirori 
antayetachari pinampiki, kemperi, 
shimaatantsi, kobintsatantsi, 
pankitantsi, betsikantsipe, abiitantsi jero 
atekatsijeitantyari. 

Aparopeki ñanarentsi ari piñanatakotakero 
iyotanepe jero yametarini acharineite aisati 
antayetiri pashiniyetatsiri ameyetantsi. 
Ari pipampoyake, ari pisankenatake, 
ari pisampiyetake aisati airi poinijakero 
piyoyetiri abirori. Ari pinebetakearo 
sankenayetainchari ñanarentsikika.

Ñanarentsipeki sankenatainchari, 
chora shiyakantsipe amitakotempine 
pikematsatero piñanateri, ari okantake 
pantero antaberentsipe pintsipatyari 
pitsipabintsare, oametimpiri aisati 
pisampiteri piri, piniro, picharine, pisaro jeri 
pishaninkaite. 

¡Tsame jananeki!

Piñanatero “Chokiyo 2” piyotantyari.

Ampitayetantsipe jero 
tijantsipe

11
a

c

b

Antaberentsi

Pamenero shiyakantsi, piñanatero impoiji pikenkitsatakotero.

Ora tsinanepe otijayetiro tsaratope, kitsarentsipe jero 
tsompirontsipe. Ontijantyari ojibate abite ampeji, 
impoiniji, aayetero oitsokipe orobantyarori. Irosati, 
ompasatantyarori kapichakitaiteri, onkametsatantyari 
onkirikero. Otsonkakerorika okirikakero ampeji, irosati 
ompotsoyetero okoakeri irori potsoyetatsiri. Irosati 
ampinaikero mampetsa monkoinaki ontijantyari 
onebetakari irori. 

Ayotakotero ampitayetantsipe 
jero tijantsipe                                

1

•  ¿Paita antajeitiri tsinanepe? 
•  ¿Paita okoityari tsinanepe aayeteri antabetantyari?
•  ¿Janika antajeitirori antaberentsika? ¿Paitakea? 

Pamenero shiyakantsipe irosati pikenkitsatakayeri 
pishaninkape. Pamenero sampitantsipe 
pamitakotantyari.

Meka, pankero sampitantsipe pisankenarentsipatate. 

Pisampiteri pishaninka, paita otijayetiri aisati 
ampitayetiri pishaninka, irosati pisankenatero 
pisankenarentsipatateki.

1

2

3

a.   Shiyakantsi timatsiri niyankiki ¿Paita antajeitiri 
tsinanepe?

b.   ¿Paita ontimeri aayeteri ontijantyari?
ch. ¿Paita otijayetiri aisati ampitayeti tsinanepe?

Tsame añanate 2

Pamenero shiyakantsipe irosati pinkenkitsatakayeri 
pishaninkape. Pamenero sampitantsipe 
pamitakotantyari.

1

a.  ¿Paita pamenakeri shiyakantsiki?

b.  ¿Paita okenkitsatakoteri ñanarentsika? 

ch. ¿Paita piyotakotirori tijantsi ashi tsarato?

e.  ¿Paitakea añabentantyarori sankenarentsika? 

Jeto opajita Ametyo

Meka, piñanatero ñanarentsika. 2

Perani ashaninka, te 
inkitsatyaro kitsarentsi irointi 
ikitsataro otaki potoo. Aparoni 
kitaiteri okonijatapake aparoni 
tsinane okitsatakaro kitsarentsi 
kisari. Yora charinepe, ari 
ikantajeitiro, ora tsinane irointi 
jeto, opajita Ametyo. 

Ora meka tsinane Ametyo 
obaro ampeji, irotake 
okantantari tsomonte, impoiji 
ari osokijiri omampetsate 
otsomonteki. Maroni 
ashaninka yamenajeitiro 
antiri, obaro ampeji. 

Aparo ebankaro 
okamantakotakero Ametyo, 
irosati opeantanaka jeto 
tijaberento. Ari oponeanakari 
oyotakero tsinanepe ashaninka, 
okirikiro ampeji aantyari 
mampetsa ontijantyari 
kitsarentsi, tsarato jero 
tsompirontsi.  

Jeto opajita Ametyo

Pitsonkakerorika piñanatakero, pankero irosati 
pisankenatero akantsipe pisankenarentsipatateki. 

Pamenero aisati pijikotero ñantsipe timatsiri 
ñanarentsika.

Pamenero shiyakantsipe irosati pisankenatero 
akantsipe pisankenare.   

3

4

5

a.   ¿Jaoka ikanta ikitsajeita perani ashaninkape?
b.   ¿Jaokatya opoñakari tsinane jitachari Anetyo? 
ch. ¿Jaoka okanta oponeantakari tijarentsipe?

jeto  

Ametyo  

kitsarentsi

ashaninka

¿Jaoka okantari kitsarentsi? 

• Pobetsikero ñantsipe timatsiri anakaroki, 
iro pobetsikantyarori tsaparipataki, irosati 
pisankenatero pisankenare.   

Piñanatero irosati pinkenkishiremparo mampetsa 
kirikatsiri. Impoiji, pikenkitsatakayeri pishaninka.  

Pisankenatakotero sankenarentsika, ¿Jaoka okantari
ampeji? Irosati pisankenatero pisankenare.

Pantero oka antaberentsi pisankenarentsipatateki: 

6

7

8

Kitsarentsika irashi 
shirampari:
• Tsantsa aisati 

okametsati.
• Eiro otsereatsi.
• Ari okanta 

opotsota kisari 
kononka tsantsa, 
kononka tsantsa. 

Ari okantari 
kitsarentsi 
irashi 
shirampari.

Ora ampeji ari okantari:

• ¿Paitakea, ora tsarato itijayetantarori mampetsa? 
• ¿Paitakea maroni ashaninka osheki inebetaro 

tsarato?

•  Pishiakantero pakakeri. ¿Timatsirika pimampetsate 
paita pikoakeri intijetempi? ¿Pitakea? 

Tsame añanatakoteri ayotantyariri jaoka ikanta 
itijayeti pashini nampitsipe.

1

Tsame ayotakotero 
pashinipe nampitsi

3

Anta nampitsiki Cuzco 
otimake ora distrito 
opajita Pitumarca. 
Ara nampitsiki, maroni  
shirampari jero tsinane 
itijajeiti osheki tijarentsi 
opajita cumbi aisati 
ikantiro ccompi.
Ora meka ccompi 
itijantaro ibiti piratsi ipajita vicuña 
aisati yora alpaca, kametsa yantiro 
aisati ipotsotiro. Irokantacha, itijajeiti 
perani impantyariri inca aisati 
ishaninkasanori.
Yora tijaberenti pitumarcasati, ikirikiro 
ibiti alpaca, obisha aisati llama, impoiji yaayetiro 
inchashipe impotsotantyarori.  
Itijayetiri, ishiakantayetiro kononkayetatsiri, otishipe, 
nijape, itarobakayetiri irobaneki aisati paita 
yantapinitiri kitaiteriki.   

Fuente: Agencia Peruana de Noticias (Andina)

Ari ikanta itijayeti nampitsiki Pitumarca

Piñanatantakarori sankenarentsika, meka pankero 
pisankenarentsipatateki:  

¿Pikemakotiri piratsi vicuña? Pamenero shiyakantsi 
irosati pisankenatakoteri pibaperiteki. 

Pineanatakobenteri irosati pisankenatero pibaperiteki:

Pinkenkishiriempa irosati pankakotero.

2

3

4

5

a. ¿Jaoka ojitari nampitsi ñabentakotachari?
b. ¿Paita yantajeitiri atiripe saikatsiri ara Pitumarca?
ch. ¿Paita yaayetiri intijantyari? 

a. ¿Paitakea isankenatantakarori oka sankenarentsi?
b. ¿Paitakea itijantarori ccompi perani itimantakari inca? 

Ari ikantari vicuña:

¿Piñanatakero kametsa? 
Pinkantakotero.

¿Paita panteri 
piñanatantyari 

kametsa? 

Betsikantsipe      22
a

c

b

Pamenero shiyakantsi, piñanatero impoiji pikenkitsatakotero.

Antaberentsi

Yora ashaninka yobetsikajeitiro kametsa ibanko, 
isabikajeitantyariri ishaninka. Ora inchakipe, 
kompiroshi jero pashinipe ikoakeri irobetsikantyari 
ibanko ari yairori inchatoshiki. Irokantacha, meka, te 
añajeroji kempeji koityachari irobetsikantyari pankotsi, 
beanentsi, pitotsi, ijatashitiro arejiki tomirishiki, osheki 
ipomerentsitaro.

Pamenero shiyakantsipe irosati pinkenkitsatakayeri  
pishaninkape. 

Meka, pankero sampitantsipe pisankenarentsite..

Pisampiteri pishaninka, paita iyojeitiri 
irobetsikantyari pankotsi, irosati pisankenatero 
pisankenare.

1

2

3

1 Ayotakotero betsikantsipe        

•  ¿Paita yantajeitiri ashaninka? 
•  ¿Janika timajeitatsiri betsikantsiki?
•  ¿Paita yantajeitiri aparopeni ashaninka?

a. ¿Paita yantajeitiri ashaninka shiyakantsi jibatatsiri?
b. ¿Ari oshiabaka shiyakantsi? ¿Onashitakampa 

shiyakantsi?
ch. Pishiakantero aisati pimpajitero obajirope yaayetiri 

ashaninka, irobetsikantyari ibanko. 

2Tsame añanate

Pijibate piñanate, pamenero shiyakantsi jero 
osankenaitoki. Irosati pikenkitsateneri pishaninka. 

1

a.  ¿Paita yantajeitiri ashaninka shiyakantsiki? 

b.  ¿Paita okenkitsatakotiri ñanarentsi? 

ch. ¿Piyotakotiro jaoka ikantetirori yobetsikiro pankotsi?

e.  ¿Pikoake piyotero jaoka ikantirori yobetsikiro pankotsi?  

i.  Obametantatsiri, timatsi sankenarentsi piñanatake 
¿Jaoka ikantirori yobetsikiro pankotsi? Irosati 
pinkenkitsatakayeri pishaninka. 

¡Akoajeitake abetsike pankotsi!

Meka, piñanatero ñanarentsika. 2

Okimoshiretaka Rosa jeri Carlos irobakera yaabaka. 
Carlos  ikantiro Rosa: - Tsameketi abetsike abanko, apa 
yobametakena jaoka akanterori abetsikero pankotsi.
Yora Carlos, itinamanake kapichakitaite, 
ari yanake isabirite jero ishachane,  
iramantyari paita koityachari, 
irobetsikantyari ibanko.
Yaretantakarori inchatoshiki, Carlos te 
iñeji iraayeteri irobetsikantyari ibanko, 
yanitashitaka, osamani. Irointi iñake 
inchatoshiki bashirentsiteni, peraniteni, osheki inchato 
tobayetainchari/chakitainchari.  
Ari Carlos ibashiretanaka, irosati ipiyaja ibankoki, 
ari ikantapakero ijina Rosa jeri icharine:- ¡Chakitaka 
inchatope tomirishiki, te añajeroji, jaoka aayeteri meka 
abetsikantyari abanko! 

¡Akoajeitake abetsike pankotsi!

Pitsonkakerorika piñanatakero, pankero irosati 
pisankenatero akantsipe pisankenare. 

Pamenero shiyakantsipe irosati pisankenatero 
akantsipe pisankenare. 

3

4

a. ¿Paita yaanakeri Carlos ijatantaitari inchatoshiki?
b. ¿Paitakea ikoantakari Carlos irobetsike ibanko? 
ch. ¿Paitakea ijatantakari Carlos inchatoshiki? ¿Yamake 

ikoakeri ijatashitaitiri?
e.  ¿Paita iranteri meka Carlos jero Rosa, iñantakarori te 

aneroji koityachari irobetsikantyari ibanko?
i.   ¿Piñanatero irosati piyotero kametsatatsiri 

kenkishireantsi? 

Ari ikantiri charine: - Chora atiripe ichakiyetiro inchatope 
impimantantyarori, irantantyari antyaro obantsi aisati 
ibiratantyari ibaakate jeri irobishate.

Carlos jero Rosa 
ijajeitake inchatoshiki 
iramajeite koityachari 

irobetsikantyari 
ibanko.  

Carlos, iñake 
inchatoshiki 

bashirentsiteni, 
peraniteni, osheki 

inchato tobayetainchari.

1 2

Piñanatero paita kantatsiri, impoiniji pankero 
sampitantsipe ara pisankenare.

Pampitajero piñanatero irosati pankakotero:

Pantero oka antaberentsi pisankenarentsipanate.

5

6

7

Okimoshiretaka Rosa jeri 
Carlos irobakera yaabaka. 
Ikoajeitake irobetsike ibanko. 
Iriri Carlos yobametakeri 
irobetsikantyari pankotsi.

Okantiri
1 okarakipana 

•  ¿Jaoka osaikiri okarakipana okantiri ijatake Carlos 
inchatoshiki? 

• ¿Jaoka osaikiri okarakipana okantiri Carlos 
ibashiretaka irosati ipiyaja ibankoki? 

•  ¿Paitakea okametsatantari antikakobentero maroni 
inchatoshi? Pinkenkitsatakotero.

• ¿Jaoka okanta pankotsipe yobetsikajeitiri pinampiki? 
Pishiakantero pisankenare. 

¿Paita oñabentakotakeri ñanarentsi?

¿Paitakea isankenatantakarori ñanarentsika?

¿Paitakea okametsatantari antikakobentero inchatoshi?

3Tsame ayotakotero 
pashinipe nampitsi

Tsame añanatakoteri ayotantyariri jaoka ikanta 
yobetsikiro pankotsi pashini nampitsipe.

Piñanatantakarori sankenarentsika, meka pankero ara 
pisankenare.

1

2

Yora nomatsigenga, ikanti 
nobanko irointi “nonampi” 
ari nosabikiri, ari napatotari 
noshaninka jeri pashini 
atiripe pokatsiri.
Ibankoki nomatsigenga, 
aitake ikoti, ikibatsarati, 
imajeiti, ikajokitiro sonkoki 
aisati tsinane otinki 
pearentsi.  Maroni ishaninka, yamitakojeitabaka 
kametsa, aisati kimoshire yantajeitiro antaberentsipe.
Aririka irareteri atiri ibanko,  yora nomatsigenga, 
ari impabakeri pearentsi. Aitake irabakeri kametsa, 
ikejetempari ishaninka. Ari ikanta, iyotabakajeita 
maroni ikarajeita irirori nomatsigenga.
Adaptación

Ibanko nomatsigenga

a. ¿Janika iñabentakotakeriri ñanarentsika?
b. ¿Paitakea ikantantari nomatsigenga ora pankotsi 

irointi “nonampi”? 
ch. ¿Paita yantajeitiri nomatsigenga ibanko?

Pisankenatero pisankenare iroperotatsiri, 
kenkishireantsi.

Piñanatero ñanarentsika, irosati pinkenkitsatakotero 
pakakeri. 

Pineanatakobenteri irosati pisankenatero pisankenare:

 Pinkenkishirempa  irosati pankakotero.

3

5

4

6

a. ¿Paitakea isankenatantakarori ñanarentsika?
b. ¿Paita yantajeitiri nomatsigenga ibankoki?

¿Paita pantakeri 
pakantakarori oka 

sampitantsipe? 
Pinkenkitsatakotero.

¿Paita panteri 
piñanatantyarori 

kametsa 
sankenarentsipe? 

Ibankoki nomatsigenga te onkametsateji ishirontajeite.

Irinti shirampari yairi kametsa atiri pokatsiri ibanko.

Maroni ishaninka nomatsigenga yaakametsajeita.

Yora nomatsigenga yaabakajeitari kametsi atiripe 
aretachari ibanko.

Yora nomatsigenga, ari irabakempi kametsa, ikejetari 
ishaninka, iyotabakantyari maroni ikarajeitari irirori 
nomatsigenga.

¿Okametsati aabakayempa kametsa maroni 
ashaninka? ¿Paitakea?



25

Shimaatantsipe33
a

c

b

Aririka añapinitakeri tsompari jeri cherepito, yora 
ashaninka yobetsikajeita ishimatantyari. Yarapiniti 
ishiteayetiro nijatenipe, ikamanti choratake shima. 
Aisati otyakitakerika shimashiri, irosati okamanti 
kejitatsiri shima. Ari ikantajeiti ashaninka, aretaka 
matsiro ari aake osheki shima. 

Antaberentsi

Pamenero shiyakantsi, piñanatero impoiji pikenkitsatakotero.



26

1

Pamenero shiyakantsipe irosati pikenkitsatakayeri 
pishaninkape. Pamenero sampitantsipe 
pamitakotantyari. 

Pankero sampitantsipe pisankenare.  

Pisampiteri pishaninka, paita iyojeitiri 
ishimatantyari kametsa, irosati pisankenatero 
pisankenare.

1

2

3

Ayotakotero shimaatantsipe          

•  ¿Paita yantajeitiri ashaninka? 
•  ¿Paita yaayetiri ashaninka ishimatantyari?
•  ¿Jaoka ikanta ikojeitiriri shima irobantyariri?

a. ¿Paita yantajeitiri ashaninka shiyakantsiki?
b. Pishiakantero aisati pimpajitero obajiro paita 

yaayetiri ashaninka irijatantyari ishimatya. 
ch. ¿Janika jajeitatsiri aririka ontimake shimaatantsi?

2Tsame añanate

Pijibate piñanate, pamenero shiyakantsi jero 
osankenaitoki. Irosati pikenkitsatakayeri pishaninka.

1

a.  ¿Paita piñakeri shiyakantsikika?

b.  ¿Paita okenkitsatakotiri ñanarentsi? 

ch. ¿Janika bametakempiri pimpitasate/pankachate?

e.  ¿Paitakea añanatantyarori ñanarentsi?   

i.  Piñanatake ñanarentsi obametakempiri jaoka 
ikantari shima aisati piratsi. Pikenkitsatakayeri 
pishaninka.

Ipitasati/yakachati ashaninka

Meka, piñanatakotero ñanarentsika. 2

Yora ashaninka, iyoti yakachajeiti anta nijatenipeki 
kametsajatatsiri.
Ikoirika irobetsike ibitasaro, ijibate iramene inchaki 
tampatika kisotatsiri, iroisotantyarori nairotsa 
jero akacharontsi, impoiji iramene paita imperiri 
impitasatantyari. 
Timatsi pitasarontsi onashiyeta omonkarata. Ora 
akacharontsi antyaro irointi akachatantyariri iyotsi, 
komairi, jeri kobiri. Ora meka pitasarontsi orijaniki 
irointi ampitasatantyariri mereto, shaori, kitotsa, eiro 
amatsataritsi aririka antimpatakero nairotsa, aririka 
ampitasateri mamori ari impesakero nairotsa.  
Aririka irijate impitasate ashaninka antyari, yora 
jananeki ari iroijatakeri iriri, ari iranake iyacharo 
orijaniki.  

Ipitasati ashaninka

Pitsonkakerorika piñanatakero, pankero irosati 
pisankenatero akantsipe pisankenare.

Pijikotero ñantsipe sankenatakotachari anakarokika. 

Pamenero shiyakantsipe irosati pisankenatero 
pisankenarentsipatateki.  ¿Jaoka ikanta mereto? 

3

4

5

a.   ¿Jaoka yakachatiri ashaninka?
b.  ¿Paita aashitero abetsikantyari pitasarontsi? 
ch. ¿Paita shima ampitasateri akacharontsi antyaro?

nairotsa -  nijatenipe-  komairi – iyotsi - akacharontsi

•  Pobetsikero ñantsi timatsiri anakaroki, iro pantantyarori 
ñantsipata, irosati pisankenatero pisankenare.

Piñanatero paita kantatsiri, impoiniji pankero 
sampitantsipe pisankenare.

Pampitajero piñanatero irosati pankakotero:

 Pantero oka antaberentsika pisankenare: 

6

7

8

Apitasatantariri 
mereto irointi 

pitasarontsi orijaniki

¿Paita okenkitsatiri 
ñanarentsika?

¿Paitakea 
isankenatantarori 

ñanarentsika?

….eirokea amatsataritsi  
aririka antimpatakero 

¡tinik! nairotsa

•  ¿Paitakea akachatantariri mereto orijaniki akacharontsi? 
•  ¿Paitakea akachatantariri iyotsi jeri kobiri antyaro 

akacharontsi?

Pakantakarori, meka pisankenatero akantsipe 
pisankenare. 

•  Pishiakantero pakakeri. ¿Pijatakerika nijateniki paita 
pakachateri? ¿Paitakea? 

• Pishiakanteri, paita pinkoteriri shima aririka 
pimpitasatake.

¿Paita okantiri maba okarakipana?



31

3Tsame ayotakotero 
pashinipe nampitsi       

Tsame añanatero ayotantyari jaoka ikanta ishimajeita 
pashini nampitsi.

Piñanatantakarori ñanarentsika, meka pankero 
pisankenarentsipatateki:  

1

2

Yora matsigenkasati 
ikanti yora shimape iritake 
iroperori obanarontsi 
abajeitari. Aisati, kametsa 
ashimatari eirokea 
atsonkiritsi.  
Yora matsigenka iyoti 
ishimajeitaro shimperi, 
chakopi, pitasarontsi aisati 
icharijati.   
Ijatantyari ishimate matsigenka yatsikiro ibenkite 
iyotiri iriori, inkishokantyarori irako, ichakopite, 
ibitasaro aisati icharijare, ishimatantyari kametsa. 
Ikanti matsigenka, okametsati ampabakaya 
akarajeitari aririka aake “osheki shima”.
Adaptación

Ari ikanta ishimajeita yora Matsigenka

a. ¿Janika ñabentakotachari ñanarentsiki?
b. ¿Paita yantajeitiri matsigenka?
ch. ¿Jaoka ikanta ishimajeita matsigenka?

Pantero anakaroka pisankenare, irosati pintsonkero 
pisankenatero kenkishireantsika.

Piñanatero sankenarentsika, irosati pankero. 

Pineanatakobenteri irosati pisankenatero 
pisankenarentsipanateki:

Pinkenkishirempa irosati pankakotero.

3

5

4

6

a. ¿Jaoka okanta onashiyeta ikanta ishimata 
matsigenka?

b. ¿Paitakea ikishokantarori ibenki irako matsigenka?

¿Paita pantakeri 
pakantakarori oka 

sampitantsipe? 
Pinkenkitsatakotero.

¿Paita panteri 
piñanatantyarori 

kametsa 
sankenarentsipe? 

Ikanti matsigenkasati, okametsati ampabakaya 
akarajeitari aririka aake “osheki shima”.

¿Paita pikantiri abirori, pipabaka pishaninka?

Kenkishireantsipe

a. Yora matsigenka iyoti ishimajeitaro …

b. Matsigenka yatsikiro ibenkite 
inkishokantyarori irako, ichakopite, ibitasaro 
aisati icharijare …

ch. Okametsati ampabakaya akarajeitari 
aririka aake …

Kobintsatantsipe                                  44
a

c

b

Antaberentsi

Pamenero shiyakantsi, piñanatero impoiji pikenkitsatakotero.

Yora ashaninka ijajeite tomirimashiki inkobintsatantyari, 
irobakayariri ishaninka. Ashaninka ikobintsati kametsa, 
te intonkeriji piratsi timatsiri irijani aisati tsomontetatsiri. 
Irokantacha, te añasanotajeriji piratsipe, te inkempetyaji 
perani itimi osheki piratsi. Meka ashaninka ikoirika iroya 
piratsi, ijatashitiri osamani, niyankimashiki antamishiki.

1

Pamenero shiyakantsipe irosati pikenkitsatakayeri 
pishaninkape. 

Pamenero shiyakantsi irosati pinkenkitsatero paita 
yaayetiri ashaninka inkobintsatantyari. 

Pisampiteri pishaninka, paita iyojeitiri ikobintsatantari 
kametsa, irosati pisankenatero pisankenare.

1

2

3

Ayotakotero kobintsatantsipe

a.  ¿Paita yantajeitiri ashaninka shiyakantsiki?
b.  ¿Paita iranakeri ashaninka irijatantyari 

inkobintsaterika?
ch. ¿Jaoka itimajeitakeri ashaninka timatsiri 

shiyakantsika?

2

Pijibate piñanate, pamenero shiyakantsi jero 
osankenaitoki. Irosati pinkenkitsatakayeri pishaninka.

Timatsi piñanatakero receta, irobakerampa piñanatiro. 
¿Jaoka okantari?  pikenkitsatakayeri pishaninka.

1

2

Tsame añanate

Ankoteri guiso ibatsa samani

a. ¿Jaoka ojitari 
sankenarentsika?  

ch.¿Kametsa 
otsipatabakaro 
osankenaitoki jero 
shiyakantsi?

b. ¿Paita osaikantari 
shiyakantsipe?

e. ¿Paitakea 
añanatantyarori 
ñanarentsika?

Piñanatero ñanarentsika, pinkanteri 
obametimpiri iramitakotempita. 

2

Ankoteri guiso ibatsa samani

Koityachari:

Ankotsitantyarori: 

1. Antoteri ibatsa samani impoiniji ankonoyero ajoshi 
jero tibi.

2. Antsionkero ibatsa konoachari ajoshi jero tibi, 
irosati ayeri ibatsa samani ooyaki timatsiri oja 
mayonkona. 

3. Abakotake kapicha nija ibatsa samani.
4. Amoijakayero ibatsa irosati imetsotantyari, 

impoiniji abakero kaniri. ¡Mataka posatake 
abantyari!

5. Ankite peratoki ibatsa antsipatakero kaniri 
asomatantyariri.

• Ibatsa samani
• Kapicha nija
• Ajoshi jero tibi
• Oja mayonkona

Piñanatantakarori, irosati pamenero akantsi timatsiri 
ñanarentsika pisankenatantyarori. 

Piñanatajero sankenarentsi pobametsatantyarori, 
jaoka akantiriri akotiri ibatsa samani.

Piñanatero kenkishireantsi impoiniji pishiakantero 
pisankenare paita jibatatsiri.

3

4

5

a.  ¿Paita koityachari ankotantyariri ibatsa samani?

b.  Ñanarentsika ¿Paita ojitari antoteri ibatsa samani?

ch. Ora ajoshi ¿ajibatake, impoiniji abakero     
 antsionkantyarori ibatsa samani?

Abake kapicha nija ibatsa samani.

Antoteri ibatsa samani impoiniji 
ankonoyero ajoshi jero tibi.

Antsionkero ibatsa konoachari ajoshi 
jero tibi, irosati ayeri ibatsa samani 
ooyaki timatsiri oja mayonkona.

a. Amoijakayero 
ibatsa irosati 
imetsotantyari. 

b. Antsionkero ibatsa 
konoachari ajoshi 
jero tibi.

Pikenkitsatakayeri pishaninka irosati pankero:

Piñanatero ñantsipataki irosati pishiakantero 
pisankenare. 

Piñanatero irosati pankero sampitantsika pisankenare: 

6

7

8

¿Akoirika ankote okametsati aijatero okamantiri 
betsikakotantsi? ¿Paitakea? 

Betsikakotantsika ¿Paita okamantiri ayotantyarori 
posatakerika ibatsa samani?

kaniri samani ajoshi

a. ¿Te pimpomerentsityaroji pantero antaberentsi 
piñanatantakarori kantakotirori kotsitantsi?

b. ¿Paita pipomerentsitakarori pantantakarori?
ch. ¿Paita panteri pobametsatantyarori?

3

Añanatakoteri ayotantyari jaoka ikanta ikobintsati 
pashini nampitsi.

1

2

Tsame ayotakotero 
pashinipe nampitsi       

Pankero pisankenare: 

Yora shirampari 
Achuarsati ikoirika 
inkobintsate ari iranake 
ora cerbatana, jero 
tonkamentotsi.
Ari intinamane kapicha 
kitaiteri, ari ipajitiro 
“wayus”, ijibate irero 
ora inchashi moijaro 
opajita wayusa, impoiniji 
irobetsikajeitya inkenabetantyari. Ari ikenkitsajeiti 
paita imishitakari, aisati ikemisantiri yotinkari 
antyashipari paita ikampinairi/ikamanairi. Ikanti 
inkobintsaperotantyari, okametsati iriyoteri jaoka 
ikanta ikajemi piratsipe. 
Adaptación

Ari ikanta ikobintsajeita Achuar

a. ¿Paita okenkitsatiri sankenarentsi? 
b. ¿Paita ojitari “wayus”?
ch. ¿Paitakea okametsatantari iriyoteri jaoka ikanta 

ikajemi piratsi?

Piñanatero kenkishireantsi irosati pisankenatero, 
jaoka okanta oponeanakari ojibatakeri 
osankenatakari.

Pinkenkitsatakayeri pishaninka irosati pankero.  

3

4

Intinamane kapicha kitaiteri ipajitiro wayus.

Yora kobintsari okametsati iyoteri iriyoteri jaoka 
ikanta ikajemi piratsi.

Yora shirampari ibetsikanonta inkobintsatantyari 
ora  cerbatana, jero tonkamentotsi.

¿Okametsatakempi 
okamantakempiri 
ñanarentsika? 
¿Paitakea?

Okametsati ayotakoteri 
pashini nampitsi 
¿Jaoka ikantari 
ikobintsati? ¿Paitakea? 
Pinkenkitsatero.

¿Ari ikejetari achuar 
yora ashaninka 
irijatantyari 
inkobintsate?

Pankitantsipe55
a

c

b

Antaberentsi

Pamenero shiyakantsi, piñanatero impoiji pikenkitsatakotero.

Yora ashaninka irosati perani ipankijeiti, osarentsiki 
aisati pariantsiki osheki pankirentsi. Irobaneki  ipankiti 
iroperori kaniri, parenti, tsitoiki, shinki, mapocha 
jero pashinipe pankirentsi. Irokantacha, meka te 
inkempetyaji perani, irointi ipankiti aparoni pankirentsi 
impimantantyarori, opajita monocultivo, te añajeroji 
irobaneki osheki pankirentsipe.

1

Pamenero shiyakantsipe irosati pikenkitsatakayeri 
pishaninka. 

Meka pankero sampitantsipe pisankenare.

Pisampiteri pishaninka, paita iyojeitiri 
impankijeitantyari kametsa, irosati pisankenatero 
pisankenare.

1

2

3

Ayotakotero pankitantsipe

a. ¿Paita yantajeitiri ashaninkape shiyakantsiki?
b. ¿Piyoti pointiro kaniri? ¿Paitakea?
ch. ¿Janika jajeitatsiri obantsiki impankijeitantyari?

•  ¿Paita ipankijeitiri ashaninka?
•  ¿Paita yajirikakeri ashaninka impankitantyari?
•  ¿Paita pankiyetachari shiyakantsipeki?

2Tsame añanate

Pijibate piñanate, pamenero shiyakantsi jero 
osankenaitoki. Irosati pikenketsatakayeri pishaninka.

1

Lola irointi pankirianto

a.  ¿Paita piñakeri shiyakantsiki?

b.  ¿Paita oñabentakotiri ñanarentsi? ¿Paitakea?

ch. ¿Shiyakantsika okamantakotakempi osankenaitoki?

e.  ¿Paitakea piñanatantyarori ñanarentsi?

i.  ¿Piñanatake ñanarentsi okempetaka oka? ¿Jaoka 
okanta obetsika ñanarentsika? Pinkenkitsatakayeri 
pishaninka.

Meka, piñanateroketi ñanarentsi.2

Lola irointi pankirianto
Opiyantajaro obaneki, 
Lola amake oyantireki 
osheki kaniri jero parenti, 
ari omontsakari abotsiki 
yora Tomas, ari ikantiro: 
-  Kitaiteri Lola ¿Ari 
pimatake pimpena 
maba piyanire jero 
pibarentite?
Ari akakeri Lola: - Je, 
kametsatake Tomas, 
irokantacha ¿Paita 
obakerori pobane? Ari 
noneapinintiri pashini atiripe.
Yakakero Tomas: - Je, irointi nopankiti mapocha 
nompimantantyari, iro kantacha, ora kireki te 
omonkaratena,  
namanantantyari  
iroyeari noshaninka, yora 
meka notomipe osheki 
ijokitapininta aisati 
imatsabetake.
Ari yakakero Lola: - 
Tomas, pijate nobaneki 
chora kaniri pintsokaite aisati pimpesaite parenti, 
paanake pibankoki, pobapempari. 

Pitsonkakerorika piñanatakero, pankero irosati 
pisankenatero akantsipe pisankenarentsipanateki. 

Piñanatero sampitantsipe irosati pisankenatero 
pisankenarentsipanateki.

Piñanatero abisatsiri irosati pisankenatero 
pisankenare onkametsatantyari intakaro 
ñanarentsika.   

3

4

5

a. ¿Jaoka okanta perani pankitantsi?

b. ¿Paita abisatsine eirorika ipankitajitsi ashaninka?

ch. ¿Paita okantakotiri “notomipe osheki ijokitapininta 
aisati imatsabetake”?

Opiyantajaro obaneki, Lola amake oyantireki osheki 
kaniri jero parenti.

Kitaiteri Lola ¿Ari pimatake pimpena maba piyanire 
jero pibarentite?

Tomas, pijate nobaneki chora kaniri pintsokaite aisati 
pimpesaite parenti paanake pibankoki.

Ora kireki te omonkaratena, namanantantyari iroyeari 
noshaninka, yora meka notomipe osheki ijokitapininta 
aisati imatsabetake.

¿Jaoka okanta 
intakaro 
ñanarentsika?

¿Jaoka okanta 
otsonka 
ñanarentsika?

¿Impoiji 
paita 
abisatsiri?

Pinkenkitsatakayeri pishaninka irosati pankero 
sampitantsipe.

Piñanatero irosati pankero sampitantsika 
pisankenarentsipanateki:

6

7

¿Kametsa 
okamantakempi 
ñanarentsika? 
¿Paitakea?

¿Piñanatake ñanarentsi 
ashi pankitantsi? 
¿Jaoka ojitari?

¿Paitakea 
yobantakarori 
shiyakantsi 
ñanarentsika?

a. ¿Te pimpomerentsityaroji pantero antaberentsi 
piñanatantakarori ñanarentsika? 

b. ¿Paita pipomerentsitakarori?
ch. ¿Paita panteri pobametsatantyarori?

Pisankenate aparoni 
sankenarentsi orijaniki ashi 

pankitantsi timatsiri pinampiki. 
Eiro pipeakotarotsi poyero 

shiyakantsi.



47

3Tsame ayotakotero 
pashinipe nampitsi       

Añanatakoteri ayotantyariri jaoka ikanta ipankijeiti 
pashini nampitsi.

1

2 Piñanatakero sankenarentsi meka pankero 
pisankenarentsipanateki: 

Nopajita Pedro naro Shawi. 
Nonkamantempi, ikoirika 
noshaninka irijate impankite, 
ijibate ibetsikanonta.  

Iriori meka apa 
ikamantiri noshaninka 
iramitakotantyariri impankite.

Aretakaro kitaiteri, apa itinamani kapicha kitaiteri, 
ikatamani nijaki, ikanti irointi impantyariri ishintsire yora 
notasorentsite Kumpanamá. Irointi noniro okotsitiro ora 
cuñushca, irointi pearentsi moijaro, irajeiteri noshaninka 
pokajeitatsiri. Impoiniji noniro jero pashini tsinane okojeiti 
irobajeityari maroni noshaninka pankijeitatsiri. Narokea 
jananeki noñatsata, nokarajeitari nojananekiririnte.  

Itsonkakerorika ipankijeiti, maroni noshaninka irobajeitya 
aisati irajeite pearentsi, ishirontajeite aisati inkenkitsajeite, 
abishimotakeri ipankijeitantakari.  
Adaptación

Jaoka ikanta ipankijeiti yora Shawi

a. ¿Paita yantajeitiri ishaninka shawi impankitantyari?
b. ¿Janika jatatsiri impankijeitantyari?
ch. ¿Paita ikaatantari nijaki kapichakitaite?

Pisankenate pisankenarentsipanateki ¿Paita
yantajeitiri shawisati ipankitantari? 

Pinkenkitsatakayeri pishaninka irosati pankero.

Pinkenkishiriempa impoiji pankero 
pisankenarentsipanateki.

3

4

5

Ijibate 
impankitantyari Ipankijeitantari Itsonkakero 

ipankijeiti

¿Okametsatakempi 
okamantakempiri 
ñanarentsika? 
¿Paitakea?

¿Oka piñanatakeri 
obametakempi 
piyotantyari?

Okametsati 
ayotakotero pashini 

nampitsi ¿Jaoka ikanta 
ipankijeiti? ¿Paitakea? 

Pinkenkitsatero.

 ¿Ari ikejetari 
shawi yora 

ashaninka aririka 
impankijeite?

¿Pimatakero 
piñanatakero 
aisati pakero 

kametsa? 
Pinkantakotero.

¿Paita panteri 
piñanatantyari 

kametsa?

Abiitantsipe66
a

c

b

Antaberentsi

Pamenero shiyakantsi, piñanatero impoiji pikenkitsatakotero.

Yora ashaninka irosati perani ikobibeti chochokipe 
timatsiri antamishiki aisati kajebipe/shitobipe, sankirope, 
kota, inkorato jeri pashinipe irobantyari maroni ishaninka. 
Iro kantacha, te añajeriji kempeji inkobitantyari, ari 
ijatashitiro arejiki, osheki ipomerentsitaro.

1

Pamenero shiyakantsipe irosati pinkenkitsatakayeri 
pishaninkape. 

Meka pankero sampitantsipe aisati pishiakantero 
pisankenarentsipanateki.

Pisampiteri pishaninka, paita iyojeitiri 
inkoyayetantyari kametsa, irosati pisankenatero 
pisankenarentsipanateki.

1

2

3

Ayotakotero abiitantsipe

a. ¿Paita ikobiyetiri ashaninka?
b. ¿Paita iranakeri ashaninka aririka irijate inkoyayete?

•  ¿Paita yantajeitiri ashaninka? 
•  Paita ikoyayetiri ashaninka inchatoshiki/tomirishiki/

antamishiki?
•  ¿Jaoka ikanta ashaninka yobajeitaro ikoyayetiri?

2Tsame añanate

Pijibate piñanate, pamenero shiyakantsi jero 
osankenaitoki. Irosati pinkenkitsatakayeri pishaninka.

1

¿Paita ikoyayetiri ashaninka?

a.  ¿Paita yantiri ashaninka shiyakantsika?

b.  ¿Paita okantakotiri ñanarentsi? 

ch. ¿Abirori pijatake perani pikobitaiti? 

e.  ¿Paitakea añanatantyarori ñanarentsika? 

i.  ¿Piñanatake sankenarentsi okempetaka oka? 

Meka, piñanateroketi sankenarentsika. 2

¿Paita ikoyayetiri ashaninka?

¡Jeroka ikoyajeitiri ashaninka 
antamishiki!

Timatsi apite 
sankirotatsiri 

ikobijeitiri 
ashaninka, yora 
timatsiri kipatsiki 

aisati yora 
timatsiri nijaki.  

Apiterosati 
yobari 

ashaninka.

Shitobi/kajebi 
ikobiyetiro inchatoki 

tobainchari, patsatsiri 
jarachari aisati 

timatsiri obantsiki 
irobakera itaakerori 

impankitantyari.  
Aisati ikobitiri: shiopa, 

kota, inkorato, 
charinari, kapoti jeri 

pashinipe.  

Antamishiki/
tomirishiki 

ikobitiro 
chochokipe 
timayetatsiri 

kempetachari: 
pamaki, 

chomoiki, 
meronki, etsiki 
jero pashinipe.

Pitsonkakerorika piñanatakero, pankero irosati 
pisankenatero akantsipe pisankenarentsipanateki.

Pobametsatero sankenapatotantsika, 
pisankenatantyarori pisankenarentsipanateki, 
añanatantyarori kametsa ñantsika.

Pinkenkitsatakayeri pishaninka paita okantiri 
kenkishireantsika.

3

4

5

“AKISAKOBENTYARO TOMIRISHI”

¡Akobajeite ankoyayete!

KISANRO

KIPAMA

TOSHIBI

a.  ¿Janika shiyakantachari afichekika? ¿Paita 
yantajeitiri?

b.  ¿Paita okamantiri shiyakantsi timatsiri aficheki? 
ch. ¿Paita okantakotiri ¡Jeroka ikoyajeitiri ashaninka 

antamishiki!

Pamenero shiyakantsi irosati pinkanteri pishaninka 
paita antajeitiri tsinane. 

Piñanatero ñanarentsi, irosati pankero sampitantsipe:

¿Paita panteri abirori akisakobentantyarori tomirishi?

Meka, pankero sampitantsipe pisankenarentsipanateki:

6

7

8

¿Jaoka ojitari ñanarentsi piñanatakeri?

¿Paitakea isankenatantakarori ñanarentsi?

•  Shiyakantsika ¿Paita okoyajeitiri tsinane? 
• ¿Paitakea okametsatantari ankisakobentero tomirishi?

Añanatakoteri ayotantyariri jaoka ikanta ikoyajeiti 
pashiniki nampitsi.

1

2 Piñanatakero sankenarentsi meka pankero 
pisankenarentsipanateki: 

Yora sharanahua ikobijeiti antamishiki 
toniroki, tsirentsi, chorina jero pashinipe. 
Aisati ikobijeitiri itsoki saniri jeri chotaro.  

Yora sharanahua yoyajeitiro 
kimoshire kashiri jonio jero jorio, 
aisati omonkarataro katsinkaiteri, ari 
okametsati irijate inkobiyetantyari.  

Yora jananekipe osheki ikimoshirejeita 
ijatantyari inkobite itsoki chotaro. 

Kitaiteriki yobetsikanonta iyantire, 
ijatantyari tsiteniriki nijakinta 
inkobitantyari itsoki impanekimashiki, ari yamenajeitiro kametsa 
iti yanitakeri tsiteniriki chotaro, irosati iroijateri iramenantyari 
jaoka iitsokakeri, ari inkiakotero intsikero impaneki, eirokea 
itsirajiritsi itsoki chotaro.

Itsonkake ikobijeitake itsoki chotaro, ari 
impiyajeite kimoshire ibankopeki, ijakero 
itsoki iyantireki, irosati inkoteri iroyari, 
ari ipajitiro aradú, osheki inebetaro, 
iposhinitiri, aisati imoijiri itsoki irobantyariri. 

a. ¿Janika okenketsatakotiri sankenarentsika?
b. ¿Paitakea ikimoshiretantari jananeki sharanahua 

aririka irijate inkoyajeite?
ch. ¿Arimpa inkempetapinite inkobintsapinite koajikani 

yora  cashinahua? 

3Tsame ayotakotero 
pashinipe nampitsi

Jaoka ikanta ikobijeiti yora Sharanahua

Pikenkitsatakayeri pishaninka paita okantiri, 
kenkishireantsika:

Pankero pisankenarentsipanateki sampitantsipe:

Pikenkitsatakayeri pishaninka irosati pankero.

3

4

5

Impanekimashiki, ari yamenajeitiro kametsa iti 
yanitakeri chotaro.

Sharanahuasati yoyajeitiro kimoshire kashiri jonio 
jero jorio, aisati omonkarataro katsinkaiteri, ari 
okametsati irijate inkoyajeitantyari.

¿Pimatakero 
piñanatakero aisati 
pakakero kametsa? 

Pinkantakotero.

¿Paita panteri 
piñananatantyari 

kametsa 
sankenarentsipe?

a. ¿Ari ikejetari sharanahua yora ashaninka aririka 
inkobite, inashitampa ikobiti? 

b. ¿Okametsati ayotakoteri pashini nampitsi jaoka 
ikanta ikobijeiti? ¿Paitakea? 



57

Koyantsi jero tsokantsipe77
a

c

b

Antaberentsi

Pamenero shiyakantsi, piñanatero impoiji pikenkitsatakotero.

Irosati perani ashaninka ipankijeiti kametsa, osheki 
pankirentsi irobanepeki. Irokantacha meka, te 
impankitajeji kempetacha perani, irointi ipankiti 
aparoni pankirentsi, te aneroji pashini pankirentsi 
irabiteri. Itsonkakerorika irabite irointi impimantero 
irantyari kireki, te irobajearoji ipankitakeri. 

1 Ayotakotero koyantsi jero 
tsokantsipe

Pamenero shiyakantsipe irosati pikenkitsatakayeri 
pishaninkape. 

Meka pankero sampitantsipe pisankenare. 

Pisampiteri pishaninka, paita iyojeitiri 
ikoyajeitantari kametsa, irosati pisankenatero 
pisankenarentsipanateki.

1

2

3

a.  ¿Paita yantajeitiri ashaninka shiyakantsiki jibatatsiri?
b.  Pishiakante aisati pisankenatero ibajiro yayetiri 

ashaninka irobitantyari. 
ch. ¿Janika jatatsine aririka ontimake koyantsi?

•  ¿Paita yantajeitiri ashaninka? 
•  ¿Paita yajirikajeitiri ashaninka?
•  ¿Jaoka ikanta ashaninka yobajeitaro yaajeitiri?

2Tsame añanate

Pijibate piñanate, pamenero shiyakantsi jero 
osankenaitoki. Irosati pinkekitsatakayeri pishaninka.

 Piñanatero sampitantsi irosati pankero. ¿Jaoka okanta 
ñanarentsi piñanateri?

Meka pankero sampitantsipe pisankenarentsipanateki. 

1

2

3

a. ¿Piñake sankenarentsi oshiakaro oka meka? 
¿Jaoka anta piñanatakeri?

b. ¿Paitakea isankenatantakarori? ¿Jaoka pikanta 
piyotantakarori?

ch. ¿Paita okantakotiri ñanarentsika?

a.  ¿Paita okamantiri shiyakantsi?

b.  ¿Paita okantakotiri sankenarentsi? 

ch. ¿Paita añanatantyarori sankenarentsika? 

e.  ¿ Timatsi piñanatake kempetachari kamantantsika? 
Pinkenkitsateri pishaninka. 

Timatsi shiyakantsi 
aisati sankenarentsi.

Timatsi kamantatsiri 
kitaiteri aisati 
shiyakantsi

Timatsi shiyakantsi.

Timatsi charinkantsi.

Meka, piñanateroketi sankenarentsika. 4

Pimpokajeite maroni apape aisati inape, 
tsame abitero sonkoki/shinki apankitakeri 

obantsi ashi yotantsipanko.  

Ari impetakempi shinkorentsi shima jero pearentsi

Abiteri: Obantsi ashi yotantsipanko “Betania”
Kitaiteri: Tominko 18 kashiri nobiembre
Oria: 8:00 kitaiteri irosati  3:00 ishabiniji. 

Pinkamanteri isankenatakotempi obametinkari  
Emilio ikajemamento 987888555

ARETAKARO KITAITERI 
ABITANTYARI

¡PIMPOKE PAMITAKOTANTE!

Pitsonkakero piñanatakero, pankero irosati 
pisankenatero akantsipe pisankenarentsipanateki.

 Pampitajero piñanatero irosati pishiakantero 
sampitantsipe pisankenarentsipanateki.

5

6

Yotantsipanko - kitaiteri - shima – obantsi – 
sonkoki - pearentsi

a. ¿Paitakea isankenatantakarori kamantantsika?
b. ¿Paita ñantsi piñakeri sankenarentsika? Pamenero 

aisati pijikotero ñantsipe timatsiri anakaroki. 

Paita impeeteri ashaninka jatatsiri irabite

Paita irabijeiteri

Jaoka irabijeiteri

Janika jajeitatsine

Jaoka ijitari isankenatakoterine ikajemamento

•  Pobetsikero ñantsipe timatsiri anakaroki, iro 
pobetsikantyarori ñantsipataki, irosati pisankenatero 
pisankenarentsipanateki.

Piñanatero obajiro shiyakantsi irosati pisankenatero 
pisankenarentsipanateki ñantsipe, iro 
pobetsikantyarori ñantsipataki.

Piñanatero irosati pobetsikero ñantsi 
pisankenarentsipanateki pobetsikantyari 
kenkishireantsi.

Pantero antaberentsika pisankenarentsipanateki: 

7

8

9

pearentsi

shinkorentsi

shinki

pea ren tsi

peanire

shinkireri

shintori

•  osheki Meka obantsiki abijeite sonkoki
•  yobametanti jaoka Acharineite ankantyari abiteri

•  Pishiakantero obanarontsipe ikotiri pibankoki aririka 
irabite ibankire.

3Tsame ayotakotero 
pashinipe nampitsi       

Añanatakoteri ayotantyariri jaoka ikanta yabijeiti 
pashiniki nampitsi.

1

Nomatsigengasati ikanti timatsi 
apite okanta irabitantyari 
sonkoki. Timatsirika osheki 
isonkokite irabitantyari, ari 
ijajeitake osheki ishaninka 
timatsiri inampiki. Timatsirika 
kapicha ishinkine irointi irabijeite 
ishaninka sabikatsiri ibankoki. 
Ijatantyari irabite ijibate 
ibetsikanontya maroni ishaninka, 
jeri itomipe. 

Kempetachari yotinkari Pancho ikantiri ishaninka: 
- Aririka namenakero tsiteniriki inkite osheki impokiro 
aisati te aneroji menkori, okitaitamane eiro oparitsi 
inkani, ari onkametsatake abitantyari, irosati 
intsonkantyarori irabite ishinkine. 

- Aririka antyarotake kashiri onkitasantetake, yora 
atiripe yamaniro, irabitantyari osheki aisati antyaro  
ibankibere. 

- Aisati, tsinane obakero sonkoki, okanti eirokea yairotsi 
ashitarori.

- Ora shinki okanta kiteriri, aisati timatsi pashini 
shinki okanta opotsota kisari, kityonkari jero potenka 
potenkatatsiri.

Experiencia amazónico-IV Ciclo 22-02-2002_revisada (1) Doc.

Jaoka ikanta yabijeiti yora 
nomatsigenga

Piñanatakero sankenarentsi meka pankero 
pisankenarentsipanateki: 

Pisankenatero pisankenarentsipanateki akantsi ashi 
sampitantsi.

Pobetsikero pisankenarentsipanateki anakaro, 
pintsonkantyarori kametsa kenkishireantsi. 

2

4

3

a. ¿Janika ikenketsatakoyetiri sankenarentsika?
b. ¿Paita yantajeitiri nomatsigenga?
ch. ¿Jaoka ikanta yabijeiti nomatsigenga? 

a. ¿Paitakea isankenatantakarori sankenarentsika?
b. ¿Paita yantajeitiri onkitasantetakerika kashiri?

¿Pimatakero 
piñanatakero aisati 
pakakero kametsa 

sampitantsipe? 
Pinkantakotero.

¿Paita panteri 
piñanatantyari 

kametsa 
sankenarentsipe? 

Kenkishireantsipe

a. Yora nomatsigenga yabijeitiro…

b. Iramenakerorika tsiteniriki osheki 
impokiro aisati te aneroji menkori, 
onkitaitamane eiro…

ch. Aririka antyarotake kashiri, yamaniro 
irabitantyari osheki aisati...

Inchashipe abintantatsiri88
a

c

b

Antaberentsi

Pamenero shiyakantsi, piñanatero impoiji pikenkitsatakotero.

Ashaninka ijokiitakerika yaayetiro inchashipe 
iraabintantyari, ari ikempetapininta irosati perani, 
irabisakotantyari imantsiatakerika. Irokantacha, 
meka ashaninka kebeajeitatsiri, te iriyotanajeroji 
inchashipe irabentyari, irointi yamananti 
jampi. Aretantakari mantsiarentsi Covid-19, 
osheki ashaninka ikenkishireajiro inchashipe 
iraabentakotantyari.   

1 Ayotakotero inchashipe 
abintantatsiri

Pamenero shiyakantsipe irosati pinkenkitsatakayeri 
pishaninkape. Pamenero sampitantsipe 
pamitakotantyari.

Meka pankero sampitantsipe 
pisankenarentsipanateki. 

Pisampiteri pishaninka, paita iyojeitiri 
atekatsitantyari kametsa, irosati pisankenatero 
pisankenarentsipanateki.

1

2

3

a.  ¿Jaoka yaayetirori inchashi irabintakotantyari?
b.  ¿Paitakea yaayetantarori inchashipe?
ch. ¿Pimpajitero inchashipe piyoyetiri abiro? 

•  ¿Paita antiri tsinane? 
•  ¿Paita ikaatantariri jobentsi?
•  ¿Paita inchashipe aakeri tsinane ikaatantariri 

jobentsi?

2Tsame añanate     

Pijibate piñanate, pamenero shiyakantsi jero 
osankenaitoki. Irosati pinkenkitsatakayeri pishaninka.

Pisankenate pisankenarentsipanateki apite 
kantashitachari sankenarentsika.

1

2

a. ¿Piyotiro ñanarentsika? ¿Piñake 
ñanarentsi okempetaro oka?

ch. ¿Paitakea piñanatantyarori 
ñanarentsika? 

e. ¿Piyotakotiro inchashipe 
aabintatsiri?

b. ¿Paita okantakotiri 
ñanarentsika?

Historieta Afiche

Meka, piñanateroketi sankenarentsika. 3

Inchashi aabintantaperotatsiri

Komiña, 
¿Ibamete 

abetsiyayete 
jampipe?

Narori 
naayetero 
inchashipe

Akobajeiti ayojeitero, 
abametantajiariri 

atomipe.

Naro   
nobamejeitempi 

pobetsikajeite 
aabintantsipe 

ashi katsirentsi.

Tsame aayetero 
inchashipe 

aabintantatsiri ashi 
COVID-19, ari amatajia.

Komiña 
jeri Manoiri 
aka otimi 

samentotsa 
jero 

ibarantsishi. 

Je, irotake   
inchashipe 

abintantayetyari 
ashaninkape.

Piñanatakerorika, pankero irosati pisankenatero 
pisankenarentsipanateki  akantsipe.

Piñanatero abisatsiri historieta irosati pisankenatero 
kametsa intakarori pisankenarentsipanateki.

4

5

a. ¿Paita okantakotiri historieta?
b. ¿Janika kenkitsatakotatsiri historieta? ¿Paita 

yantajeitiri?
ch. ¿Paitakea  Komiña jeri Manoiri ikoake iriyotero 

iraabintakotante inchashipe? 
e. ¿Kametsatake yaakakeri Komiña? ¿Paitakea?
i. ¿Pamenero kenkishireantsi kametsatatsiri? 

Naro 
nobamejeitempi 

pobetsikajeite 
aabintantsipe 

ashi katsirentsi.

Tsame 
atikakobentero 

kipatsi.

Akobajeiti
ayojeitero,

abametantajiariri
atomipe.

1 2 3

Narori naayetero inchashipe.

Komiña, ¿Ibamete abetsikayete jampipe?

Tsame aayetero inchashipe aabintantatsiri 
ashi COVID-19, ari amatajia.

Komiña jeri Manoiri aka otimi samentotsa jero 
ibarantsishi.

Pisankenatero pisankenarentsipanateki akantsi ashi 
sampitantsi. 

Pampitajero piñanatero irosati pinkenkitsatakayeri 
pishaninka pisankenatantyarori akantsipe 
pisankenarentsipanateki. 

Pantero antaberentsika pisankenarentsipanateki: 

6

7

8

¿Janika obametakeriri Manoiri?

¿Kametsa ikanta yobametanti Komiña?

¿Okametsati abametante? ¿Paitakea?

¿Jaoka okanta 
intakaro 

historieta?

¿Jaoka okanta
otsonkakaro 
historieta?

¿Impoiji paita 
abisatsiri?

•  ¿Jaoka ikantakari Manoiri tekeratsita iriyotero 
inchashipe aabintantatsiri? ¿Jaoka ikantakari Manoiri 
iyotantakarori aabintantatsiri inchashipe? Pishiakante.

• ¿Pinebetakaro pineanatantakarori historieta? 
¿Paitakea?

• ¿Pinkanteri pashini ashaninka iñanaterota oka 
historieta? 

3Tsame ayotakotero 
pashinipe nampitsi       

Añanatakoteri ayotantyariri jaoka ikanta yaabintajeita 
pashiniki nampitsi. 

1

2 Piñanatakero sankenarentsi meka pankero 
pisankenarentsipanateki: 

Yora yanesha yaabentaro 
osheki inchashi: ikaatashitiro, 
itiriyetaro, ishipokaro jero 
pashinipe iyoyetiri iriori. 
Oka aabintantsi yantiro 
shirampari jero tsinane 
iyoyetiro inchashipe 
aabintantatsiri. Aisati 
yaabentakotaro ibenki, 
shibitsape jero pashini 
iyoyetiri irobabisakotantyariri 
mantsiatatsiri.
Maroni inchashi aabintantatsiri, osheki okametsatiri 
yora Yanesha, irobabisakotantyari imantsiatakerika 
aisati iramabentakotantyari eirokea airitsi 
mantsiarentsi.
Ashitarori: Celia María Colina Cruz

a. ¿Janika ikenkitsatakotiri sankenarentsika?
b. ¿Janika aabintantatsiri nampitsiki yanesha? 
ch. ¿Paita inchashipe yaayetiri iraabintantyari?

Yaabentaro inchashi yora yanesha

Pisankenatero pisankenarentsipanateki 
onkametsatantyari sankenarentsika.

pinkenkitsatakayeri pishaninka impoiniji pankero 
sampitantsipe pisankenarentsipanateki.

3

4

 Javier ikanti aririka 
abentyaro inchashipe 

ari abisakotake 
amantsiatakerika. 

¿Kiario ikanti Javier? 
¿Paitakea?

¿Piñakero 
okametsatake 

obametakempi 
piñanatantakarori 
sankenarentsika? 

¿Paitakea?

Maroni inchashi 
aabintantatsiri, 

osheki okametsatiri 
yora yanesha.

Shirampari jero tsinane 
iyoyetiro inchashipe 

abintantatsiri.

Yora yanesha 
yaabentaro osheki 

inchashipe.

CARTA DEMOCRÁTICA INTERAMERICANA 



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.



El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

Himno Nacional Escudo NacionalBandera Nacional

SÍMBOLOS DE LA PATRIA

Declaración Universal de los Derechos Humanos

